
GOUVENE CUOMO MANDE REFOM NAN REGLEMAN POU OGMANTE KANTITE STASYON KAP CHAJE
MACHIN ELEKTRIK NAN TOUT ETA A

Mande Revizyon Konplé Regleman pou Ogmante ltilizasyon Machin Elektrik nan NY jiska 40.000 disi
lane 2018

Gouvene Andrew M. Cuomo te anonse jodi a yon revizyon konplé regleman ak politik elektrik Eta a pou
sipote agrandi mache New York la pou machin ibrid elektrik rechajab. Revizyon imedyat sa ak retré
obstak reglemante yo ap sipote Inisyativ Charge NY Gouvene a pou kreye yon rezo 3.000 stasyon rechaj
piblik ak nan lye travay nan tout eta a sou pwochen senk yo epi pou genyen jiska 40.000 machin
rechajab sou wout la disi lane 2018 ak yon milyon nan lane 2025.

“Retire obstak reglemanté yo pral ankouraje Nouyoke itilize machin ki pa konsomen anpil gaz, menm jan
tou devlope endistri eneji pwop ak kreye djob nan Eta a,” te deklare Gouvene Cuomo. “New York devan
nan machin elektrik fiti a, epi | ap vanse ak ekonomi enegji vet nou an.”

Gouvene Cuomo te mande Komisyon Sevis Piblik la (Public Service Commission, PSC) pou | revize politik
ki egziste deja yo pou asire regleman yo ap ankouraje evolisyon mache machin elektrik nan New York.
Premye fokis revizyon an pral konsantre | sou jiridiksyon PSC sou stasyon rechaj piblik. Nan mwa kap vini
yo, revizyon an pral ogmante pou gade politik ki konsénen konté ak pri epi gade si modifikasyon bezwen
fét nan rezo elektrik la pou sipote machin elektrik. Li pral egzamine tou nan ki mezi politik solé Eta a, nan
kad inisyativ NY Sun la, ka sevi pou ekilibre ogmantasyon potansyel nan epok gwo demann yo ki ka gen
kom konsekans ogmantasyon itilizasyon ekipman rechaj machin elektrik.

Le machin elektrik jwenn akseptasyon, plizyé milye stasyon rechaj machin elektrik pral bezwen enstale
nan garaj, paking, ouben akote espas pakin sou vwa piblik. Disponiblite stasyon rechaj nan plizyé kote
pral pémet kliyan chaje machin pandan yo pake lannwit, nan travay, fé komisyon, ouben nan zon
magazen, restoran ak evenman.

Pou sipote ekspansyon mache machin elektrik nan tout eta a, premye revizyon PSC a pral fokis pou konnen si

sevis reglemantasyon elektrik la bezwen chita jiridiksyon sou stasyon rechaj piblik kom mwayen pou ogmante
kantite stasyon rechaj, ouben si li dwe pemét deplwaman stasyon rechaj yo fet nan pwop rit li.

Pwen ki premye konsidere yo ak nan mwa kap vini yo se:

e Detémine jiridiksyon PSC sou stasyon rechaj;

e Abode konpayi sevis piblik yo kom pwopriyeté ouben operaté stasyon rechaj;
e Egzamine enpak machin elektrik kap chaje sou enfrastrikti elektrik;

e Konsidere kesyon konté sevis piblik ak pri; epi

e |dantifye pwoblém kliyan.

Atravé pwogram Charge NY li an, Gouvéne a te pwopoze pou yo envesti $50 milyon sou pwochen senk
ane yo pou stimile demann pou machin elektrik ak envestisman nan enfrastrikti, tankou finansman ki
soti nan New York State Energy Research and Development Authority, the New York Power Authority ak
kredi enpo.

